
1. ОПИС НА ТЕХНИЧКИТЕ АКТИВНОСТИ 

Активноста што се одвива во живинарската фарма ГОЛДЕН ЕГ вклучува исклучиво одгледување 
на кокошки несилки и производство на јајца, при што кога кокошките ќе наполнат 90 недели се 

продаваат, бидејќи повеќе не се во можност да ја вршат функцијата на кокошки - несилки. 
Фармата Голден Ег ДООЕЛ Скопје не се занимава со производство на месо од живината. Единките 

кокошки се набавуваат во нивната 16 недела од живот, се одгледуваат до 90 недела и потоа 

истите се продаваат. 

Основна дејност на живинарската фарма ГОЛДЕН ЕГ е одгледување на кокошки – несилки и 

производство на конзумни јајца, нивно складирање и продажба на големо. 

Генерално, активностите за одгледување живина (кокошки – несилки) се состојат од неколку 

постапки како што се складирање на суровина, системи за хранење, одгледување на живина, 

отстранување на биолошки материи, ракување со возила, отстранување, складирање и третман 
на отпад. 

Фармата одгледува несилки (Lochman, Decalb и ISA brown) кои ги набавува од Фарма Шест Браќа 
или преку увоз од Србија. Капацитетот на фармата на КП 95/3 е 8000 кокочки несилки, а на КП 

102/1 е 21.120 кокошки несилки. 

Несилките Lochman несат во просек по 320 јајца до 72 недела, Decalb 500 јајца на 100 недели и  

ISA Brown 6 јајца на недела. Несивоста на несилките е 95% првите три месеци, па паѓа на 75% 

од максималниот капацитет. Несилките во фармата максимално можат да бидат до 120 недели. 
После тој период се носат во кланица. 

Целокупната опрема инсталирана во ГОЛДЕН ЕГ ДООЕЛ Скопје е изработена од нерѓосувачки 
челик наменет за прехрамбена индустрија и е отпорна на корозија и промени при контакт со 

храна, лесна е за чистење, одржување и дезинфекција.  

Во фармата е позиционирана опрема за одгледување на несилки. Одбраниот систем за 
одгледување овозможува ефикасно производство на јајца и чување на несилките во соодветни 

услови на сместување согласно со директивата 1999/74/EC. Big Dutchman системот нуди 
ефикасно производство на јајца во согласност со Директивата 1999/74/EC1. Системот е опремен 

со ленти за јајца и системи за хранење и поење, како и со подлоги за несење и простирки.  

1.1 | КАПАЦИТЕТ НА ФАРМАТА НА КП95/3  

Технички информации: 

 Број на редови: 2 

 Број на катови: 5 по ред 

 Број на живина во групата [13000 max] 

 Корисна површина по животно: 750 cm2/птица 

Во фармата на КП 95/3 се одгледуваат 8192 кокошки несилки. 

Системот е опремен со ленти за јајца и системи за хранење и поење на несилките. Кафезите се 

организирани во 2 секции на 5 спрата. Ширината на секоја секција е 1,24 m, а должината и е 48 
m. Технолошката шема на производство дадена е во додаток 1. 

1.2 | СИСТЕМ ЗА ПРОИЗВОДСТВО ВО ШТАЛИТЕ 1 И 3 НА КП 102/1 

Во шталите е позиционирана одбрана опрема за одгледување на несилки. Одбраниот систем 
овозможува ефикасно производство на јајца и чување на несилките во соодветни услови на 

сместување согласно со директивата 1999/74/EC. 

Системот нуди ефикасно производство на јајца во согласност со Директивата 1999/74/EC. 

Системот е опремен со ленти за јајца и системи за хранење и поење, како и со подлоги за несење 

и простирки.  

Технички информации за штала 1 

• Број на редови: 2 

• Број на катови: 4 по ред 

• Број на живина во групата [6144 max] 

• Корисна површина по животно: 750 cm2/птица 

Системот е опремен со ленти за јајца и системи за хранење и поење на несилките.  Кафезите се 

организирани во 2 секции на 4 спрата. Ширината на секоја секција е 1,24 m, а должината и е 
40m. 

Досегашниот капацитет на фармата беше 8192 места за кокошки - несилки од Лохман расата на 
кокошки. Кокошките – несилки се одгледуваат во основен кафезен систем. 

Во штала 1 има вкупно 1024 кафези. 

Технички информации за штала 3 

 Број на редови: 3 

 Број на катови: 8 по ред 

 Број на живина во групата [14976 max] 

 Корисна површина по животно: 750 cm2 /птица 

Системот е опремен со ленти за јајца и системи за хранење и поење на несилките.  Кафезите се 

организирани во 3 секции на 8 спрата. Ширината на секоја секција е 1,24 m, а должината и е 40 
m. 

Пристапот на погорните спратови од кафезите, ќе се врши со помош на подвижни скали, и 

челична платформа како би се пристапило од 4-ти до 8-ми спрат на кафези.   

Со проширувањето, капацитетот на фармата е 21.120 места за кокошки - несилки од Лохман 

расата на кокошки. Кокошките – несилки се одгледуваат во основен кафезен систем. 

Во штала 3 има вкупно 2820 кафези. 

  

Слика Места за одгледување кокошки во штала 3 

Big Dutchman систем на одгледување на кокошките несилки во шталите 1 и 3 

Шталите се опремени со автоматизирана технолошка линија на производителот “Big Dutchman”. 
Технологијата опфаќа:   

 Кафези за кокошки несилки поделени по спратови во редови. Секој ред има четири + 

четири спрата одвоени со средишна платформа.  
 Кафезите се опремени со ЛЕД светилки со моќност од 5W, поилки, систем за 

континуирано снабдување со храна, систем за прифаќање на  јајцата и систем за 

изѓубрување.  

 Систем за автоматско снабдување на вода за пиење со предтретман.  

 Систем за автоматско континуирано хранење.  

 Систем за автоматска колекција на јајцата.  

 Систем за автоматско континуирано изѓубрување. 

Big Dutchman системот нуди ефикасно производство на јајца во согласност со Директивата 

1999/74/EC1. Системот е опремен со ленти за јајца и системи за хранење и поење, како и со 
подлоги за несење и простирки. 

Системот опфаќа и систем за изѓубрување со подолжна лента за изѓубрување на крај на системот 
за чување на мали количини. Ѓубрето паѓа на лента за попречно изѓубрување која го 

транспортира надвор од шталата и преку вертикален транспортер за изѓубрување се товари на 

превозно средство. 

1.3 | ПРОЦЕС НА РАБОТА 

Процесот на работа се состои од повеќе технолошки процеси како што е прикажано на следниот 
дијаграм.   

 

 

1.4 | ПРОЦЕС НА СОРТИРАЊЕ И ПАКУВАЊЕ НА ЈАЈЦА 

На Фармата за одгледување на кокошки несилки, инсталирана е линија за сортирање на јајца, 
на која се врши сортирање, пакување и печатење (кодирање) на јајцата. 

Опремата за сортирање на јајца иако е со постар датум, не е со многу застарена технологија и 
работните операции ги извршува автоматски, а линијата воглавно се состои од следните машини: 

- Машина за сортирање јајца со капацитет од 25.000 јајца/час, 

- Опрема за УВ дезинфекција (дезинфекција и лампирање),  

- Опрема за мерење на тежината на јајцата, 

                                                      
1 COUNCIL DIRECTIVE 1999/74/EC of 19 July 1999 laying down minimum standards for the protection of laying hens 

- Опрема за печатење на јајцата.   

Јајцата што ги произведуваат несилките се тркалаат до решетката со покретна трака и така 
доаѓаат на крај од батеријата. Со лифт се собираат до главна линија која влегува во 

сортирницата што е во склоп на штала 1. Од шталата јајцата се транспортираат во сортирницата 
во предниот дел на објектот. Сортирањето на јајцата се врши со помош на машина за сортирање. 

Јајцата од халата преку транспортната трака најнапред доаѓаат до машината каде се печатира 
бројот на фармата, а потоа се пропуштаат низ машината за сортирање.  

  

Слика Сортирница за јајца 

Јајцата, наменети за конзумација се пакуваат во соодветни картонски подлошки и складираат во 

магацинот за привремено складирање на јајца, или веднаш се утовараат во возила за нивна 
дистрибуција. Јајцата со несоодветен квалитет (скршени, деформирани, со внатрешни 

неодстатоци и др.) се транспортираат во јамата за третман на умрената живина. 

Сортирањето на јајцата е потполно автоматизирано, а пакувањето во картонски подлошки и 

транспортни кутии е рачно.Во промет се пуштаат само јајцата со екстра и прв квалитет, додека 
јајцата со несоодветен квалитет се користат за преработка. 

Јајцата, од објектите за одгледување на кокошки несилки, во сортирницата доаѓаат преку 

посебно изведен транспортер за јајца (транспортна лента со слободно ротирачки цилиндри), кој 
ги собира и транспортира јајцата од фармата. Централниот транспортер ги внесува јајцата во 

сортирницата и ги носи на збирна маса, на која се врши прва инспекција на јајцата (визуелно 
одстранување на јајца со несоодветен квалитет).Јајцата со несоодветен квалитет се 

одстрануваат од линијата, а останатите јајца се пропуштаат према зоната за дезинфекција и 

лампирање. 

Работникот на оваа позиција може да ја регулира работата на линијата, односно да го запре 

транспортот на јајца во сортирницата, доколку се соберат поголем број на јајца, со што 
автоматски се запира работата и на транспортерите за јајца, внатре во објектите за одгледување 

на кокошки несилки. Останатите јајца, продолжуваат да се движат до зоната за дезинфекција, 

при што се врши дезинфекција на јајцата по цела површина, со помош на УВ зраци, а потоа 
јајцата поминуваат низ зоната за лампирање. Јајцата се подложуваат на осветлување, тн. 

лампирање, во времетраење од 4,5с, при што се врши контрола на пукнатини на лушпата на 
јајцето, како и несоодветно поставена или недооформена жолчка. 

Сите јајца со несоодветен квалитет се одстрануваат, како и при визуелната контрола,  а 
исправните јајца продолжуваат да се движат до зоната на мерење на тежината, а потоа се врши 

трансфер на јајцата, односно сортирање, при што секое јајце се носи во сопствената единица. 

Печатењето (кодирањето) на јајцата може да се врши на сите јајца кои се упатуваат на мерење 
или печатењето се врши по потреба само на одредена класа. На јајцето може да се отпечатат 

повеќе податоци, корисни за производителот (брендот на фармата, класата на јајце и сл.), но и 
за потенцијалните купувачи (потрошувачи), како што се брендот на фармата, класата на јајцата, 

датумот на производство, рок на употреба и др. ознаки, во зависност од местото и условите на 

продажба. Јајцата со испечатен код се пакуваат во стандардни подлолошки од по 30 јајца и 

посебни подлошки со капак од по 10 јајца (комерцијално пакување), кој се затвара со помош на 

специјален затворач. 

Подлошките со јајца се пакуваат во картонски кутии, како збирно пакување, од по 360 јајца 

(пакување со 12 подлошки од по 30 јајца или пакување со 36 кутии од по 10 јајца, а потоа се 
носат во магацинот за привремено чување, до моментот на испорака.Јајцата, по потреба или за 

одредени потрошувачи, можат да се испорачуваат и веднаш по извршеното сортирање, 

кодирање и пакување. 

1.5 | ВЕНТИЛАЦИЈА 

Во шталите е поставен механички систем за вентилација и дотур на свеж воздух, како би се 
овозможиле контролирани услови на живот за несилките со униформирана температура и добар 

квалитет на воздух. Свежиот воздух, преку пластично саќе со систем Rainmaker влегува во 

шталата со голема брзина од северната страна на објектот, а неговото извлекување се одвива 
преку вентилаторски единици од јужната страна, со систем за автоматско управување. 

Вентилаторскиот систем во штала 1 на КП 102/1 се состои од 7 вентилатори: 4 големи, 2 мали и 
1 среден. Вентилаторскиот систем во штала 3 се состои од 7 големи вентилатори. Во штала 3 

поставени се и две клими за ладење на објектот во периодот мај-октомври. Вентилаторскиот 
систем во штала 1 на КП 95/3 се состои од 5 големи вентилатори. 

1.6 | СИЛОСИ 

За потребите на хранење на несилките пoкрај објектите на двете локации се поставени по еден 
силос од кои преку транспортен систем се дозира храната во кафезите за несилки. Силосите се 

изработени од поцинкуван челичен лим кој овозможува хигиенско и безбедно складирање на 
храната. Храната за кокошки се носи во силосите покрај објектот и преку затворен систем се 

доставува до кафезите со кокошки - несилки, а која во дефиниран временски опсег се движи во 

хранителните линии пред боксовите со кокошки. 

1.7 | ИСХРАНА 

Живинарската фарма сама ја произведува храната по рецептура. Храната се набавува од редовни 
добавувачи и се складира во складот за храна. Во подготовката на храна се користат следните 

суровини: 

Прашкасти: Сол Зрнести: Соја 
 Сода бикарбона  Сончогледова сачма 

 Сточен квасец  Јачмен 
 Премикс  Пченка 

 Микосорп  Сточна креда 
 Калциум фосфат   

Дополнително, во подготвената смеса од храна се додава и сончогледово масло за јадење.  

Подготовката на храна подразбира и мелење на храната и нејзино комбинација по однапред 
подготвени рецепти. За таа цел, во складот за храна се поставени машини за мелење на зрнести 

суровини.  

После приготвувањето на смесата, храната преку затворен систем се доставува до кафезите со 

кокошки - несилки, а која во дефиниран временски опсег се движи во хранителните линии пред 

боксовите со кокошки.  

Една кокошка дневно јаде 120 gr храна. Во фармата на КП 95/3 има 8000 кокошки несилки. Во 

фармата на КП102/1 има 21.120 кокошки несилки. Вкупно на двете фарми има: 

8000 + 21.120 = 29.120 кокошки несилки, односно за ихрана на сите кокошки се троши: 

29.120 x 120 = 3.494.400 gr, т.е. 3.494,4 kg храна 

1.8 | ЈАЈЦА 

Фармата Голден Ег ги произведува следните видови јајца: А или “свежи јајца” и класа Б. Јајцата 
од класата А се наменети за директна исхрана на човекот и треба да се класирани, означени и 

пакувани, не подоцна од 10 дена од нивното снесување, додека  јајцата со ознака  “екстра“ се 
класираат, означуваат и пакуваат не подоцна од четири дена од нивното снесување. Јајцата од 

класата А според масата се класирани во:  

  XL – многу големи 73 g и повеќе  
  L - големи од 63 до73 g 

  M – средни (медиум) од 53 до 63 g  
  S – мали под 53 g 

Јајцата од класата Б се наменети само за прехранбена и непрехранбена индустрија. 

Според сегашниот капацитет од 29.120 кокошки несилки, фармата дневно произведува 34.000 

јајца. 

Произведените јајца се пакуваат во картонски кутии-големи и мали: 

- Подлошка (30 јајца) со длабочина од 20лб 

- Подлошка (30 јајца) со длабочина од 17лб 

- Подлошка (30 јајца) со длабочина од 15лб 

- Подлошка-комерцијална (10 јајца)  

- Етикети 

- ПЕ кеси 

- Леплива лента (селотејп) 

Спакуваните јајца се складираат во магацинот до максимум 7 дена и потоа се носат во 

продажните центри со кои ГОЛДЕН ЕГ има склучено договор за соработка. 

1.9 | ВОДОВОД И КАНАЛИЗАЦИЈА 

Голден Ег со вода се снабдува од водоводната мрежа. Водата од водоводната мрежа се користи 

за комунални потреби и за миење на фармата, но само при промена на турнус. Приклучокот на 
уличната водоводна мрежа е со профил ø 80 mm.  

Изведбата на внатрешната водоводна мрежа е извршена со челични поцинкувани и пластични 
полпропиленски цевки. Полипропиленски водоводни цевки се користат за изведба на 

водоводната инсталација во рамките на санитарниот јазол. Останатиот дел од санитарната 

водоводна мрежа во внатрешноста на објект да се изведе со челични поцинкувани цевки. 
Изведбата на надворешната водоводна мрежа се изврши со полиетиленски водоводни цевки 

(ХДПЕ).  

Снабдувањето со топла вода е преку електрични бојлери. Во санитарниот јазол снабдувањето со 

топла вода се врши преку електричен бојлер од 80l.  

Поради тоа што во моментот нема канализациона мрежа во околината на која што објектите би 
се приклучиле, како преодно решение изведени се бетонски непропустни септички јами на двете 

локации, секоја со димензии 3x3x3 m во која се собираат сите отпадни води (комунални отпадни 
води и води од перење на шталите при промена на турнус) и истата се сервисира по потреба.  

Внатрешната и надворешната фекална канализација е изведена од пластични (ПВЦ) 
канализациони цевки. Во шталите за кокошки – несилки се поставени подни сливници ø 100 mm. 

На излезот на фекалната канализација надвор од објектите е поставена ревизиона шахта. 

Отпадните води се одведуваат до бетонирани септички јами поставена во дворот на секоја 
локација. 

Атмосферската вода од кровната површина се прифаќа преку атмосферски вертикали и се 
испушта во дворната површина. 

Потрошувачка на вода 

Водата во живинарската фарма во најголем дел се користи за напојување на живината. 
Дополнително, вода се користи за стандардни комунални потреби на персоналот на фармата.  Во 

летните периоди, вода се користи и за разладување на живината.  

Една кокошка дневно пие околу 200 ml вода или за 29312 кокошки дневната потрошувачка на 

вода изнесува 5862,4 l, односно годишно околу 2.139.776 l вода за поење на кокошките. 

Потребно е да се земе во предвид и потребната количина вода за разладување во жешките 
денови околу 990 l/h за ладење на саќе или околу 16.50 l/min. 

Или: 

5862,4 l/дневно + ладење на површина 7920 l/ден во летни услови = 13.782,4 l/ден 

При промена на турнус, односно на 90 недели, се врши темелно перење на шталите. Перењето 
се врши со вода под притисок за што просечно се троши околу 8 до 12 литри по m2 или 8-9 m3 

вода за околу година и половина. 

1.10 | ЕНЕРГИИ И ГОРИВА 

Шталите за кокошки несилки се напојуваат со електрична енергија преку еден доводен кабел од 

главниот разводен ормар сместен во дворот на објектот. Складот за храна за кокошки се напојува 
со електрична енергија преку три доводни кабли од главниот разводен ормар сместен во дворот 

на објектот. Осветлувањето на внатрешните работни површини е со помош на LED цевасти 

светилки. За осветлување на тоалетите поставени се плафонски светилки со округла форма и 
штедливи извори на светлост со висока ефикасност. За осветлување на фасадта на објектот и 

непосредната околина се користат надворешни асиметрични рефлектори. Копија од платена 
сметка за електрична енергија дадена е во додаток 2. 

1.11 | ИЗЃУБРУВАЊЕ  

Шталите за одгледување на кокошки се опремени со автоматизиран систем за изѓубрување. 
Ѓубрето што го создаваат кокошките паѓа на лента за попречно изѓубрување што го транспортира 

надвор од шталата. Ѓубрето се собира во бетонски отворени јами поставени веднаш на источната 
страна од секој од објектите, од каде преку кос транспортер за изѓубрување се товари на 

превозно средство со цел негово изнесување надвор од локацијата на фармата. 

 

Слика Систем за изѓубрување 

1.12 | ОДРЖУВАЊЕ НА ХИГИЕНА 

Чистењето во фармата се врши на дневна основа со механичко чистење и дезинфекција, и 

темелно при промена на турнус, додека во сортирницата се врши редовно секојдневно чистење. 

Прво се подготвуваат просторот, опремата и работните површини, потоа се врши пред чистење, 

за да се изврши чистењето. Чистењето се врши со одобрени средства за таа намена кои 
рамномерно се нанесуваат на површините. За чистењето се водат записи, а по секое чистење се 

врши мониторинг. Мониторингот е визуелен. Доколку чистењето и дезинфекцијата не се 
задоволителни се спроведуваат корективни активности. Системите за транспорт на добиточна 

храна, дотур на вода, како и транспортот на јајца, инсталирани внатре во објектите за 

одгледување на живината, се чистат и дезинфицираат во фазата на празнење на објектите, пред 
вселување на ново јато (според усвоената технологија на одгледување на живината, 

вселувањето и празнењето на објектите се врши според принципот “сите внатре-сите надвор”). 
Договорот за третман и контрола на штетници даден е во додаток 3. 

2. ДОДАТОЦИ 

 
Додаток 1 Технолошка шема на производство 

Додаток 2 Копија од платена сметка за електрична енергија 

Додаток 3 Договор за третман и контрола на штетници

Додаток 1 Технолошка шема на производство 

КП 95/3 

 

 

 

 



 
Барање за Б интегрирана еколошка дозвола, Прилог II.1 

13 
 

КП120/1 

Штала 1 

Штала 3  

Додаток 2 Копија од платена сметка за електрична енергија 

Додаток 3 Договор за третман и контрола на штетници 

